
DE

BCIN YV ALESCENTIA
VERA ET SENRILA

g

Ve

alamitofis temporibus, perDei gratiam,
fuperuiximus itaque! atque in eorum
locum meliora fuccedere videntur.
Ea enim nouifimorum annorum fa-
cies fuit, vt ex amnonae caritate, e coeli
partim intemperie, partim ex aliis cauflis, oriunda, per
vniuer{am fere Germaniam, et vitra, triftia {ane fata {ub-
orta fint, atque mortalium ingenuorum wvota, de tempori-
bus melioribus, certe per hoc emenfum ftadium iufta fuere.
Dira enim fames, dira graflata eft inedia, ex qua, et ini-
qua quoque diaeta, plures mortalium trucidati funt, vtin-
de quoque, accedentibus variis, et indiuidualibus, cauflis,
et animi pathematibus, malum ad alios quoque tranfierit, qui-
bus non adeo cum fame erat dimicandum.  Sed ipfa aé-
TR0 e vis




IV DE CONVALESCENTIA

vis inclementia, per hosce annos, aliquod fymbolum attu-
lit, dum humida praccipue eius conftitutio corruptioni
humorum etiam fauit, atque ex parte folidorum robur
confregit, Larga hinc fuit morborum meflis, atque aegri-
tudinum epidemicarum varivm, et longe lateque ferpens,
pro variorum individuorum difpofitione , {fchema.

§. IL

Quamuis autem non vna, neque femper plane ap-
propriata, a variis medicis, his morbis oppofita fuerit
medendi methodus, vanam tamen facpiuscule fuiffe et eo-
rum operam, audiuimus, qui, licet optimis methodis in-
ftruéti, morbos tamen plures auerruncare non poterant,
dum non vbique {uffecere talia indicata, quae vitae vi-
res, funétionesque vitales, induéta fic conueniente nutritione,
fuftentare valebant, aut vbi pathematum animi vis, et va-
riorum negotiorum rationes, plus arte valebant. Sed et
euafere tamen, quae fuit Dei gratia, plures ex periculo-
fiffimis morbis, varium fchema prae fe ferentibus, atque
~ pavapbrenitides putridas, typham, febres varias biliofas , ma-
lignas, phlogifticas quoque, petechias, purpuram, febres acutas
neruofas , cet. diris faepiuscule fymptomatibus v. c, deli-
riis, fpafnis , haemorrhagiis, deliquiis, ftipatas, non pla
ne nouas, pluries et {poradice vifas, attamen proxime’
elapfis temporibus, ex fuis cauflis, magis epidemicas, fub
congrua methodo, fuperarunt, atque feliciter cum fanitate
rediere in gratiam. Plures lente admodum vires college-
runt, aut recidivas pafli funt, plures diu adhuc cum fe-
quelis, cum metafchematifmis prioris morbi, colluctarunt,
nati funt languores, confumtiones, tumores, hydropes,
viceia, atque alius ex alio fecutus eft morbns, Nunc
au-

autem dum rediit cocli ferenitas, dum nutrit rura Ceres,
almaque fauftitas, dum profpetum eft faluti publicae,
dum liberiores funt, interclufi hatenus, commeatus,
ftatim imminuta fic eft {trages, imminutae morborum epi-
demicorum cauflae, vt vofum tantum, non iterum in-
terruptae, fed viterioris, et perennaturae, noftrae felicita-
tis, meliorumque temporum , fuperfit.

§. IIL

Sed, fi etiam ftatum praeteritorum morboforum tem-
porum nunc mittimus, ea tamen eft, et perennans, mor-
talium conditio, vt ex pluribus cauflis in varios morbos
incidere poffint, qui et acuti, et chronici, audiunt, In
his vero fpes alit aegrotos, de reditu cum fanitate in gra-
tiam, eft defiderium ceffationis fenfationum ingratarum,
circumfpiciunt de malorum medelis, de remediis, quae
funétionum legitimum fuccefflum reftaurare valeant, vnde
conualefcant, In ipfa autem morbi cuiusdam periodo, va-
rio modo de femetipfis iudicant, ita vt nunc in peiora
ruerg, nunc in eodem ffatx permanere, nunc f{aepiuscule
permutari, nunc alleuari, {ibi videantur, Idem iudicium
ferre folent adftantes, cognati, alii, ita, vt, quando de ftatu
acgroti cuiusdam fermo inftituitur, nunc audiamus, eum
leuiter tantum aegrotare, nunc in magno periculo, nunc
in mortis articulo, verfari, nunc inconftantem, multis
complicationibus ftipatum, efle morbum, nunc eum con-
ualefcere, Sed erunt fere, qui fchematum morbi, fym-
ptomatum attivorum et paffinorum, cfficaciae caufae morbi-
ficae, et alteratarum, et reagentium, corporis partiym, -
uafionis porro, incrementi, flatus, declinationis, temporum cru.
ditatis, cothionis, crifeos , ignari, haud femper rite determi-
a3 nare

nare queunt, quid fit, fuo tempore liborare morbo, quae-
nam fint tempora exacerbationis et remiffionis, quaenam
fint figna veftitutionis, vel permutationis etiam, variae: vnde
e fingulis tantum apparentibus formant conclufiones, fae-
pe his, quae vere adfunt, contrarias, aut varia quoque, non
femper in aegrotorum veram falutem, moliuntur, Eo
maiori autem opera medicum decet inftituere diagnojin mor-
bi, fedem eius, et effeCtus, obferuare genium, quo funétio-
nes procedant, comparare phaenomena, inftatu fano et ae
groto occurentia, concludere e phaenomenorum analogia,
inftituere anamnefin , et eruere cauflas morborum procatar-
&icas, eonfiderare, in indiuiduis, funtiones alteratas, et fa-
" cultates viresque fuperftites, vt inde, ea, qua fieri poteft,
cautione, et progaofin formare queat, et, ad amuflim pon-
deratis fingulis, et comparatis inter {e vniuerfis, BOER-
HAAV, aphorifin. §. 13. tum determinare, an in periculo ver-
fetur aegrotus, un fpes reflitutionis {uperfit, vel, quando me-
lior nunc valetudinis flatus videatur, an conualefcentia vera
{it, vel dubia?

§ IV.

Prouti fanum eum vocare folemus, qui, pro ratione
aetatis, {fexus, temperamenti, debitaeque conformationis,
proque vario vitae genere, et confuetudine, facultate et
aptitudine, ad exercendas homini proprias funtliones vita-
les, naturales, et animales, nontantum, fedet ipfo exercitio,
eoque leui et fatis conftanti, gaudet; fic eum aegrotum
communiter vocamus, in quo funttionum laefionem, inde-
que pendentia fymptomata, animaduertimus, quamquam
caufla, vel remota vel proxima, vnde inhan¢ funétionum

lae-

lacfionem inciderit, non femperftaiim pateat.  Quando
autem funétionum confuetarum integritatem redire, feu
huius reditus initium, obferuant, tum conualefcere, hucufque,
aegrotum perhibent, et futuram praedicunt conualefcen-
tiam, et, confirmandam vlterius, fanitatem, quando nunc
imminuta efle, vel ceflare, ea fymptomata opinantur, quae
pro periculofls reputarunt,

e N

At quam varia funt, quae demum felutarem aegroti,

et flatus morbofi in meliorem, conuerfionem determinant!
Quam egregie falluntur, qui omnem apparentem ftatum mi-
tiorem aegroti pro vere Lomo habent! Certe et hic qua-
drare videtur, quod, {i meliora, in vniuerfum, tempora,
et profperiora fata, perpeflorum malorum fines, perturba-
tarum rerum fortunatos exitus, feu negotiorum felices
fucceflus, fperant, oborta nunc mutatione quadam, fae-
piufcule audimus, alia tantum, proftare, non meliora, Es
werde anders, aber uicht beffer, Saepe enim poft inducias non-
nullas, in peiora ruere res, animaduertunt, et, nunc in-
crementa cepifle mala, dolent: Es werde der lezte Betrug
Grger, als der erfte.  Vtitaque etiam illud rite determinan-
dum fit, quid fit in morbis, quod malum appellamus, vn-
de ftatum peiorem nuncupemus. Non enim {emper wvis
vitae maior, quae fcfe morbo opponit, non {emper motus
auéti, quibus, GALENoO de caxff. fymptom. Lib, V. inquiente,
colluctatur contra ea quac adfligunt, donec arietando com-
mouerit et confregerit omnia, perniciem intendunt, fed
natura, {ub qua nunc complexum hominis virium, e cor-
poris mixtione, organifatione, et amimalitate, pendentium, in-
tel-

telligimus, faepiflime congtur, et, ex sYDENHAMI Se&t.I.
Cap. L. de morb. acut. in genere, aflerto, omni ope, in falu-
tem aegri, materiae morbificae exterminationem: atque,
analogiam fequente, PROSP. ALPINO de praefagiend. vit, et
mort, aegrotantium, Lib. I. C. L. natura, perinde ac arcis ali-
cuius praefectus, in corpore defidens, a morbo, perinde
ac duce aliquo exercitus, ipfum corpus tanquam arcem
oppugnante,. defendere ftudet, et corporis acerrimus de-
fenfor, ne morbo fuccumbat, pro viribvs operam dat, Ma-
lum eft bellum, fed, fi nulla alia ratione fieri poteft, eo pax
paritur, Igitur et eo faepe opus eft, vt ipfa pax pariatur,
Sic et {uis, quanquam moleftiflimis faepe, et inuoluntariis,
natura viribus , motibusque, vtitur, ad materiam profli-
gandam morbofam, vt itaque, quamdiu hi motus, vtut
molefti, vigent, male fe habere aegrotus videatur, qui
tamen, vt exterminetur noxium, in fuam falutem, laborat.
Cum contra, fi, aut incongrua methodus, aut morbofa quae-
dam materia, vires fupprimat, et, {uo tempore, aegrotus
neutiquam fine periculo fit, quamuis non admodum dole-

re videatur. '

§.o VK

Triplicem morbi cuiusdam .exitum fi fpeCtamus, is
abire folet in fanitatem, in mortem, in alium mor bzrm., Ita-
que fi, miffis nunc varii exitus {peciebus, morbuni iz fani-
tatem abire concludere vehmus, opus eft criteriis, vnde
-hunc meliorem ftatum fperare, aut eum nunc praef‘entem
diiudicare, fas eft. Suppofito nunc, materiam morbofam
quandam, ortam, vel e naturalibus, non naturalibus, vel

praeternaturalibus, rebus, cauflisque interfiis, vel externis,
hae-

~ haerentem vel in fluidis, vel folidis, vel vtrisque fimul,
. iisque vel generatim fumtis, vel adfetto loco particulari,
alteraffe corpus: produxiffe, pro varia eius indole, effe-
&us morbofos, f. fymptomata, eaque paffiua, quae a v iet
efficacia materiae propria pendent, et atliza, quae vim et
-reaftionem corporis viui inuoluunt: et vtraque, prouti
nunc ex his [chema ,typusue, morbi apparet, vnde et iio-
men adipifcitur, et vnde ratione durationis, vel acutus,
vel chronicus quoque, audit; tum in cunéis his funétiones
ita laeduntur, vt rite procedere nequeant: imo,. nifi fem-
per exquifiti dolores, tamen ingratae {enfationes, oriun-
tur, ct defiderium ceffationis earum.  Ceffantibus autem
his, /emamen aegrotus fentit, idque vel quoad nonnullas,
vel quoad f{ingulas, adfeltiones, nunc fubito, nunc fen-
fim, fuccedens, cum reftitutis, prapdrtiﬂnute, funttionibizs
confuetis.  Dum autem. caufla quaedam morbumr creans,
fic adfuit, effettibus ceffantibus, ad fublationem cauflae
quoque concludendum videtur, ita tamen, vt et lexamen,
quod dicimus, verum fit, {cilicet cum reftitutione funétio-
num, nunc iis, quae in {tatu fano adfunt, fimilium, iun-
&um, et.conftans. Vt autem de cauflae fublatione certi
eflc poflimus, eportet praecipue indagare modos, quibus
forte” {ublata caufla fit, vids, quibus rete eliminatum
‘eit, quod adfecerat. Hisce enim non rite ponderatis,
conualefcentia, quae nunc apparet, dubia, et fpuria, efle
poteft, {fiquidem aut effetuum faltem moderamen procef-
fit, palliatioue inftituta eft, cauffa interea non plane fub-
lata, vt conualefcentiae loco [anguor magis fequatur ; vel
materia morbofa dJocum, et indolem, mutauit, orta me-
taftafi quadam, fuo tempore alios et alios metafchematifmos,

B : Teno-
i

rexolutiones, proditura. INeque minus oportet medicum
fchema morbi’ obferuare, fiquidem ex indole motuum,
nunc remittentium, nunc intermittentium, nunc {uo tem-
pore exacerbatorum, - apparet, quid de apparente quo-
que leuamine fentiendum fit, et exfpeftandum, vtrum il-
lud conftans futurum fit, vel rediturum pavoxyfmem.

§. VIL

Leuamine itaque praefente, et redeunte praecipue ’
appelitu, fumno veficiente, et viribus proportionatis, woin-
que voluntario ;, necefle eft, vt aliquid fublatum fit, quod
hucusque aegritudinis caufla exftitit. Atque cum haec
fublatio, et alteratio corporis, tendens ad fanitatem, z2-
gotium fecretionum et excietionum inuoluat, quatenus ipfis
naturae viribus, et auxilio medici, coffio et praeparatio
materiarum, earumque fubattio, et eliminatio, -peragitur, ad
ifthoc negotium refpicere medicus praecipue wbet, vt
pateat, quid demum aétum fit, quo modo, quo tempo-
re, alteratio quaecdam falutaris, et exeretio, procefferit: an
in morbis breuibus v. c. febre ephemera, vel infenfibilis
transfpiratio reftituta, aut fudor, aut diurefis, aut vomitus,
diarrhoca, morbum foluerit ? an cardialgia, vertigo, afthma,
cordis palpitatio, colica, cet. fublata fit, difcuflis, {eu eua-
cuatis, anguftantibus, flatibus? an porro, pro ind6le morbi,
cradum, et turgens quoddam, euacuatum fit, wvel, pro-
portionatis motibus, coftum? an per wvias fecuriores eua-
cuatio fafta fit, vel fecus? an cum impetu, vel fenfim,
feu ciifeos ope, vel per lyfin, altuetur excretio ? an copia,
et indoles, excretorum refpondeat cauffae morbi, inter-
dum fingulari, eiusque effectibus; Conf, ill, PRAEsID, diff.
de

de efforefcentia labiorum §. 15. an porro excretio quaedam
apparens fit effeCtus coltionis, wel f{it epigenomens, ex
fingularibus cauflis faepe, regiminis ratione, et medica-
mentis quoque, vel aliis adfumtis, oriunda,.vel ex com-
plicatione faltem: an apfo tempore, praefertim non nimis
copiofe, nec nimis parce, nec nimis tarde; vel in corpore iam
debili, et remittentibus iam naturae viribus, procedat.

. §. VIIL

Minus itaque tuto i principio morbi cuinsdam ad fecu-
turum ftatum meliorem confeftim concluditur, fi faltem
e [ymptomaium periculoforum alfentia ratiocinantur. Quae
enim non ftatim adfunt, ea fubuenire queunt in morbi
incremento.  Facile hanc affertionem illuftrare, poflunt
valnera,  Quanquam enimy practer continui folutionem,
vel haemorrhagiam quandam, nihil praefto effe videatur,
tamen pofteris diebus ex inflammationis et {uppurationis
negotio, febres, dolores, fpafmi, eorumque fequelae,
neque minus, ex indole partis affeftae, confen{us mor-
bofi, finus, fiftulae, caries, nouae haemarrhagind, oriri
queunt. Vt quoque ipfa {ymptomatum abfentia haud adeo
femper laudanda fit, fiquidem non operante natura, et
fibi relifto vitio , illud in deterius ruit: vel quoque, ruen-
te iam in deterius vitio, ipfa natura iam fuccumbere vi-
detur, veluti iam HIrPOCRATES Lib.V, aphor. ¢6. in-
gens malum praedixit, i magnis vulneribus, et prauis,
tumor non appareat, deficiente {cilicet debita {fenfatione,
et debita, quae-ad depurandum et confolidandum vulnus
requirebatur, humorum congeftione.

Ba - §: IX.

Quemadmodum rurfus, fi in principio morbi [ymto-
‘mata grauiora, aiua praccipue, §. 5. adfint, non ftatim
ad fummum periculum concludendum videtur, fi vrgeat ma-
teriae indoles eiusdem fubactionem, vel exterminationem,
et necefle fit, vt, fi primis motibus, primaque invajione,
nihil, vel non fatis, efficiatur, motusfic incrementa capiant,
donec ad axuw perducantur, et, fugato hofte, nunc
.dec’inent; fic {cientia et prudentia medici requirit, vt mo-
tus hos acftimet, neque fedando, nimis mature, motus,
naturae arma e manibus quafi extorquecat, {ed tantum,
dum ipfe, bona methodo, eam iuuat, et ducit, quo falu-
tariter vergit, nimiam aétiuitatem compefcat, vires confer-
uet, vt ordine, et tempore, {copo potiatur,

G X

Symptomata autem, cum et nimis intenfos, et nimis
remiffos, motus inuoluant, rite confideranda funt, ne ex
abfentia auftorum, moleftorumue, motuum, ftatim 1n portu
aegrotum nauigare, credamus; cum motuum omiflio, vel
fuppreflio, infidum omnino fignum conuale{centiae {ubmi-
niftret.  Nifi enim effettum eft, quod fieri debebat, ex
quanam caufla ftatum meliorem hariolabimur 2 Sic ite-
rum, quando, in acutis praecipue, deliria, interdum fu-
riofa, fedari videntur, haec permutatio non aliter falu-
taris appellari poterit, nifi fimul adfuerint figna factae ali-
euius excretionis, ex qua diiudicare demum poffumus,
vim vitae fuperafle onus; cum contra, nifi effetta fuerit,
rejolutio , difcuffio , collio , excretio, timendum fit, naturam

ma-

magis {ub pondere fuccubuiffe. Ati itaque /alores tantum
vere iucundi erunt, nec leuamen, ante atos labores, iu-
fte concipiendum eft. Zewamen itaque apparens tantum
eft, quodfi, dolores fedatos effe, animumque redire, vi-
detur, absque rite peratti laboris teftimonio. Tum de-
mum f{alus aegrotopromitti poteft, fi funétiones et in mor-
bo ad ftatum naturalem accedant, vel confuetam feruant
typum., V. LomMmMIVM in obf. med. pag, 26. 27. 28. Neque
ipfa quaedam excrctio fatis fida eft, nifi eam ipfam fequa-
tur leuamen, quamuis hoc demum euenire poflit, fi ea
fuerit abfoluta. Medicus hinc faepiuscule longe aliter de
meliori aegrotantium ftatu iudicat, quam adftantes forte,
rei, quae geritur, ignari. Poteft enim v. c. aegroti vultus,
pathematum index, antea, exirritante ingrato, foruus, mu-
tari in feremum. Lactus vtique nuncius frons aegroti fe-
rena, {1 ea fatam quandam, et vtilem, excretionem, mus-
tationemue, fignificat. Dubia vero facies, et fpuria eft
conualefcentia, fi aftum nihil, ve]l nonid, qued fuffe-
cerit, eft. Hic enim non triumphus vitae de morbo {ta-
tim canendus eft, fed facpiuscule triftis prognofis, de leta-
li motuum remiflione, formanda. Aliaque ratio eft aegroti,
hilari nunc animo, et compofita mente, terrena linquen-
tis, aut ftatus corporis, breui emorituri, obliniofi; alia
autem eft meditatio medici, quatenus talis, cui magis ad
reftitutionem aegroti, quam ad accelerandum, calcandum-
que vitimumhunc greflum, adlaborandum eft, cuique, ea pro-
pter faltem, ifte ftatus difplicet. .Conf. ILL. PRAESID.
Orat. de vultu fereno morientium. p, 7,  Quodfi itaque, poft
varias morbofas adfectiones, quibus autem recuperata f{a-
nitas non eft, vt potius languor {ucceflerit, fubito redire

B 3 Cong=

conatus quidam, feu iucunda confetudo, videtur, dubia, fpu-
riaue, - admodym inde refulget conualefcentiac {pes, dum
magis adfeCtarum hucusque partium atonia, infenfibilitas,
motuum morboforum oblimio, pracfio eft. Et quemad-
modum, ex HIPPOCRATIs cffato, Coac, pracuot, n. 97.98.
deliria ea peflima funt, quae circa ncceflaria verfantur;
fic ea, quae fecundum confuctudinem, et neceflitatem
* quandam, in iis morbis, fiunt, vbi magis ad averruncan-
dam mortem, laborandum erat, dubium admodum fignum
falutis, tantum non breui fecuturae mortis, exhibent, Ita-
que fi heftica, imo et alia maligna, febre decumbens, nunc
fiftulam, nicotiana herba repletam, antea confuetam, diu
in morbo negleftam, iterum pofcit, vel vini, aut {piritus
frumenti, hz}ui’cum: certe appetitus itte, {i eueniat in debi-
litate, neque fublato morbo, (puiius eft, et defipiciiia, idco-
que non conualefcentiae fignum. Sic alii fubito, aluum
depofituri, e lefto tolli rogarunt, depofuerunt aluum,
breui exftin@ti funt. Haec alui exoneratio, pro circum-
ftantiarum ratione, non reftitutac funétionis confuetae
fignum, fed vitimorum fpafmorum fequela, fuit. QGuot
alii, quafi aliud agendo, iocando, extin&i funt, pro
conualefcentibus, falfo, habiti! praecipue fi ea mutatio
ab hucusque folito receflerit. - Conf, Lomm. obf, med. Lib,
I11. p. m. 276, 277. de mente et moribus aegroti,

§. XL
Eadem fere ratio eft apparventis flatus wmelioris in
febribus nonnullis malignis.  Saepiuscule enim aegroti itq
ad fe redire videntur, vt inde optima quacque iperare
1ube-

iubeant. Redit animi tranquillitas, ceflat inquieta cor-
poris ietigatio, refpiratio leuis eft, perftant exanthema-
ta, cef. et tamen, fpem practer, aegrotus breui, et tran-
quille fatis, diem obit fupremum! Status itaque, qui me-
lior videbatur, admodum {purius fuit, et magis re-
miflionem virium, quam funétionum reftitutionem, indi-
gitanit, — AMalionitatis vox diu in pathologiam et femei-
oticam introdutta eft., Non vna autem eft eiusdem no-
tio. Nonnulli eo admodum abutuntur. Aliis afylum
dubitationis eft. Aliis terminus inanis, et expungendus.
" Sed iufta lance ponderemus. -- In genere enim omnis
morbus malignus appellitari poterit, ex quo, fi mate-
riam, fi fymptomata, fpetes, fingularis corruptio humo-
rum, vel organi cuiusdam, ipfum denique mortis peri-
culum, timendum eft. Iam, vbiv.c. aperta, ct putrida,
acrisue alia, humorum, partisue, corruptio,imortisque peris
culum, cernitur, ibi benigni morbi wvocabulum vfurpari
nequit, Sed moris tamen eft, febres malignas eas po-
tifitmum appellare, vbi neruipraccipue, fenforiumque com-
mune, ita adficiuntur, vt aegroti mente non conftent,
cum _,‘fifg:.‘f'sii"f inprimis debilitate, ex qua tum fe - et ex-
cretiones, imo ipfae motuum adminiftrationes, haud ita
fuccedunt, vt emolumentum ex his {perare poflimus. Eo
grauius itaque aegrotare videtur, qui minus fibi infi, vel
aliis, videtur. Proftat aut copia morbofae materiae,
~neruos comprimens, aut eéa fubtilis adco eft, vt vbique
penetret, et organa fenfuum et motuum labefaftet. Mao-
tus itaque haud rite, et pro-peccantis materiae indole,
confuetoue typo, adminifirantur, quae tum remanens,
vel haud fatis fubaita, corpori interitum minatur, Ad-

mo-

modum autem faepe difficile eft, periculum ibi ftatumina-
re, vbi motus lenti, aequabiles, apparent. Sed haec eft
infidiofa illa, et {aepe fine febre, malignitas, prouti a non-
nullis, haud iniufte, wvocatur, quando fub apparentibus
fignis ftatus melioris, tranquillitatis, imo interdum fen-
fuum integritatis cuiusdam, aegrotus tamen ex hac vi-
ta difcedit. 'Vt ideo medicus figna occurrentia prouide
diiudicare debeat, et computare motus, motuumque ordi-
nem, eorumque ad {uas {fequelas habitum; vnde tamen ex ana-
logia, experientia, et eorum, quae fiunt, obferuatione,
ad prognofin formandam, data quaedam {ubnafcuntur;
{altem cautio, ne ex abfentia grauiorum, ad f{enfum, -
fymptomatum, ad certitudinem ftatus melioris, ante-
quam tempus eft, concludamus, cum, ex antiquo diéterio,
fub pulfu [ano, vrina fana, aeger moriatur,

e

At enim vero, faepiuscule ingratae fenfationes fub-
latae, et valetudinis in {tatum meliorem conuerfiones per-
altae, videntur, absque tamen apparente {ingulari quadam
excretione? Sic, v. c. fi in foda , cardialgia, quando ab
acri quodam, ventriculum, et praecipue eius orificium
{uperius, pungente, oritur, propinatur puluillus abforbens,
vel liquor alcalinus, vel potus diluens, abftergens, tum
perit ingratiflima faepe talis {enfatio: vertige ftomachalis,
digeftiuo, vel carminatiuo quodam, tollitur: lypothymicus
{pirituofo quodam neruino excitatur: Debilitatem febri-
lem analepticum, cardiacum, quoddam, vel et cortex peru-
uianus, tollit. Defiderii cuiusdam expletio, infperatum gau-
dium, faepe breui aegrotum fanat. Vidimus noftalviam,
eius-



VERA ET SPVRLA, Xvi

eiusque effectus, v. c.melanchaham, tabem, cet. fublatam, fi-
mulac de reditu in patriam, feu alium defideratum locum,
certiores redditi fuerint aegroti, - Moralitatem defiderio-
rum hic non difcutiendam fumimus, Sed amorem occul-
tum, morbi cauflam, detexit iam in ANTIOCHO , regis Sy-
riae, SELEvCI, filio, et, STRATONICAE connubio procu-
rato, fanauit aegrotum ERASISTRATvVS. Conf, Cl. MOEH-
SENII Sammlung wvon Bildaiflen griflen theilsbeviibmter Aeizte,
Berolin. 1771. p.216.{eq. Eodem, vel fimili, ftratagemate
vii funt plures medici, vitra confuetos formulas fapien-
tes‘: Et confilium fubminiftrauit b. GELLERTVS, ififa-
bula: Die kranke Frau.  Felicem medicum! ‘quem aegroti
cauffam morbi non celant, neque conualefcentiam ni-
mis feuere expofcunt: vel qui, et morales, cauflas, refte
tollere poteft, aut faltem ita aegrotum mutare, vt gerendis,
cum alacritate quadam, negotiis par fit! Confideremus,
itaque , quaefo, fequentis nunc {tatus melioris modum,
etfequelas. Nonnetamen, fub ipfis moleftis fenfationibus,
etiam vna vel altera fe - et excretionum naturalium turba-
tur, fufflaminatur? nonne vna vel altera poftea ex his
reftituitur?" vel fublato eo, quod aflligebat, et expleto de-
‘fiderio, reftituitur naturalis funétio organi, ex qua re-
ftitutione reliquae etiam funétiones, ideoque et fe - et ex-
cretiones, pergunt, Sic in ftriftura, quae eft in foda, car-
dialgia, fecretio liquorum entericorum turbatur, accedit
‘alui conftipatio, fupprimitur infenfibilis transfpiratio. Sub-
lata autem cauffa, faepiuscule referatur aluus, fuccedit li-
berior transfpiratio. Vertiginem f{tomachalem faepiuscu-
le fequitur vomitus, diarrhoea, aut flatuum moleftantium
~eruftatio. Poft lypothymiam, excitante quodam i'ublatam,
? C Cir.

circuitus ipfe fanguinis liberior redditur, et cum eo li-
berius fuccedunt fe- et excretiones, Analeptica et car-
diaca, debilitatas, et {aepe adhuc a materia febrili obfefs
{as , partes, neruofas praecipue, ftimulant, inde id, quod
ftagnauerat, mobilius redditur, vlteriusque per aluum,
per fudorem, vrinam, exanthemata, cef. eliminatur. Animo
tranquillo reddito, vel dum quis particeps voti, cupiti,
redditur, languentes partes eriguntur, et ad nouas fe
componunt fun&iones. Conf. ill. PRAEs. Abbandl. von
der Frilichkeit. §. 5. 6. 29. 38. Vt itaque, ex hac oppofi
tionis difcuflione, nouum nafcatur, pro ea fententia, ar-
gumentum, ftatum meliorem in morbis fuccedere fattae
cuidam excretioni, quae tum pro co meliori declaratur,
fi iufto tempore, ordine, copia, eletto fecuro excreto-
rio organo, fuccedat.

§. XIIL

Excretiones itaque, fi conualefcentiam poft fe tra-

here debent, fuo menfurandae funt modo. Antecotionem,
et praeparationem, raro bonae funt, nifi quidem humo-
res turgeant, atque robur naturae fufficiat, vt breui eos-
dem integre expellat, aut faltem maximam partem, quo
reliqui magis fubigi queant. Laudabilior eft excretio, fi
ea motus rite praeparantes, e felefto organo iufto, abs-
que iniuria eiusdem, fequitur, fi, in febribus praecipue,
decretoriis, { criticis, diebus euenit, Vnde etiam medico in.
cumbit, tempora in morbis, rite difcernere, elu&atorios,
et euacuatorios, motus, quanquam moleftos, non turba-
re, fed excretiones debito tempore iuuare, atque pro-
mouere. Ipfa autem excreta, quando praegreflae fue-
rint

rint coétiones, et coctionis {fpeciem prae fe ferre debent.
Conf. LomMm, 1. c, p. m. 31. 33. de fignis indicationis, et b,
BRENDELII difl, de collione pathologica,  Sic v. c¢. dum pe-
ripuenmonia {putis iudicari debet, tertio vel quarto die fpu-
tum cruentum, vtut in principio crudum, non adeo ex-
timefcendum eft, fi modo fequentibus diebus pus coftum
excernatur, vt inde {tafeos in pulmonibus, etinflammatio-
nis, difcuflionem, illius, quod ftagnauerat, fuppurationem,
abfterfionem, et poftea laefionis confolidationem, fperare
poflimus. Quodfi autem poftea nil nifi phlegma crudum,
mucus fincerus, tufli reiicitur, excretio haec minus bo-
na exiiftit, figuidem {tafis remanet, noua incrementa ca-
pit, atque in deterius vifcus pulmonis vergit; fiquidem
et hanc excretionem, leuamen non excipit, vt potius
febris magis fuccedat, et vel pulmonis fequatur gangrae-
na, fuffocatio: vel, fi et acgrotus non ftatim moritur,
in vomicam, vlcus pulmonum, empyema, phtifin, inci-
dit. Conf. ill. PrRAEs. difll de excretione fincera infida, §. .
fequ.

§. XIV.

Infae porro {ecretiones et excretiones, fi ex iis con-
ualefeentia fperanda eft, ita comparatae effe debent, vt
iis tollendae materiae morbofae fieri poflit fatis, Nullam
e. g. febvim curavi fiue fudore, antiquum prouerbium eft.
Immo faepiuscule ipfa experientia confirmatum. Sed
quando v. c. in tali peripneumoniae ftatu, quem paulo
ante delineauimus, fudores, praecipue tenues, aut col-
liquatiul quoque, temporenon critico, proueniunt, quan-

tum faepe medicus fallitur, et ignaros fallit, qui, his fu-
%, b dori-

doribus nunc liberari aegrotum, enunciat. Parum contra
his fudoribus efficitur, nifi refoluta vere fuerit materia
in pulmonibus haerens, vnde tales {fudores faepe magis
fymptomatici funt, et effetus febris, anguftiae, imo fae-
piuscule relaxationis, nimiae colliquationis, et fractarum
virium , fi praccipue nimis fero adueniant, ideoque et fine .
leuamine vero funt. --  Huius furfuris aliae quoque ex-
cretiones funt, fi fontem morbi primarii non tangunt,
et nimis fero quoque accidant. Experiatur itaque v. c.
acgrotus, febre putrida laborans, vel phtifi pulmonali, vel
hydrope, demum baemorrhoides fluentes, ~Haec excretio,
fi praccipue olim confuetudinaria fuerit, ignaros admo-
dum fallere poteft, vt nunc eam pro re bene gefta, et
- detetta nunc morbi cauffa, fede, autument, et inde nunc
certam f{perent conualefcentiam; verum faepiuscule fpe
excidunt, cum talis excretio fontem mali primarii non
exhauriat, et faepe fit magis fignum factae fanguinis ni-
miae diflolutionis, aut wvaforum haemorrhoidalium rela-
xationis, congefti magis, et fubfiftentis, in reliquis vifce-
ribus cruoris. Quae ideoque tunc pro minus f{alutari

declaratur, quo minus inde fequitur leuamen. Conf.§. io.
fupra.

§. -~ XV.

Conualefcentiz porro non ftatim ex emergente noua
quadam mutatione ftatuenda eft, fed attendendum ad ea,
quae fequuntur, ex quibus poftea patefcere poteft, an
ea fit fecura, couftans, an fub'ata fuerit morbi cauffa e
fundamento, vt aiunt, an refocillatus, palliatusue ; tantum
aegrotus fit, an in zuregrum veflitutus? vtrum ftato tempo-

re

re in eundem, vel alium worbum, incidat? Equidem non eff
in medico femper, relewetur vt zeger, atque faepiuscule offi-
cio fuo tamen fungitur, fi, quem plane feruare, et in inte-
grum reftituere, vel ex aegroti culpa et regimine, vel
‘ex loci adfefti, morbique ipfius integri, indole, nequit,
eius vitam, quanquam ea maneat vzletadinaria, 'tolerabi-
liorem reddat. Phtifin enim v. c¢. pulmonalem, renalem,
yterinam, rhachitidem confummatam, nodofam podagram,
hydropem afcitem, ex vitio vero abdominalium vifce-
rum ortum, rariflime ‘vere tolli, in aprico eft, quanquam
curet ita aegrotum medicus, vt moliatur morbum toliere.
Interim, oborta mali reuolutione, curare poteft, ne il
Iud - malum latius. ferpat, atque refolutione, excretion’, mo-
tuum moderatione , roloratione , vitam integram, et partis,
conferuet, nec, quamuis bona intentione, nimia attiui-
tate , nimio impe’tu; vel apparatu, nec nimis feftinanter,
morbum adgrediendo, acgrotum, qui tolerabilius vivere
potuiffet, peflundet. Couf. ill. prAES. difll e rejolatione no-
xia. Cum fanitate itaque, congruo modo, aegrotus in gra-
tiam redire poteft, vt functionibus quodammodo exer-
cendis par fit.© In aliis autem morbis, medelam adhuc
ferentibus, medicum non oportet temporaria quadam cos-
ualefcentia effe contentum, fed adlaboret quoque, vt 7¢-
curfus, etalius morbus filbfequens, et metafchematifmus, im-
pediatur, Paioxnfius fic quidam byffericus, interdum fatis
grauis, fuffocatiuus, epilepticus, maniacus, cef. apta me-
thodo tolli poteft, reflituta fcilicet excretione menttrua,

nando ea paroxyfmi cauffa exflitit. Verum, ne iidem
motus ftato tempore recrudefcant, eademue fcena luda-

tur, oportet interea, appropriatis remediis, et evxaigws
| Cs fum-

fumtis, et liberiorem f{anguinis circulum, pervifcera prae-
fertim abdominalia, efficere, f{pafmmos mitigare, aluum
expedire, et congeftionem, tum naturalem, ver{us vterum
dirigere, et excretionem faciliorem reddere.

R 4 R

An itaque, et quatenus, morbus quidam {ublatus
fuerit, et aegrotus vere conualuerit? e dictis §. 4. 6,
7. 13. 15. determinari poterit, fi praecipue ipfius conua-
lefcentis, qui ita dicitur, ftatus praefens, cum eo, qui
antea adfuit, comparatur: et faepe quoque ftafui cuidam
valetzdinario, cui iam quidam adfuctus effe poteft, ita,
vt, nifi athletice viuere poflit, fit tamen ipfi propria, et re-
latiua, fua fanitas, qualis fere omnium mortalium eft.
BOERHAAV, inftit. med. §.888. ro2s. Vt etiam ex hifto-
ria curati morbi apparere poflit, gquomodo aoftuata fit cou-
walefcentia. Non enim fupprefiio motuum nonnullorum,
ceflatio {ymptomatum prittinorum, folummodo effe¢tam
conualefcentiam indicat. Sic vitium quoddam fopicum fub.
effe poteft, quoerum numerofiffima exempla, fummus poft
fata MORGAGNVs, de fedibus et caufis morb. collegit, quo
remanente, et immedicabilifaepe, imointerdum vix conie-
&tura quadam affequendo, infida eft conualefcentia, fi
et ad tempus {ymptomata quiefcunt, Sic porro febris cuius-
dam infermittentis, per variam methodum, fupprefiio, non
inuoluit {tatim plenariam aegroti reftitutionem, fi minera
huius morbi non plane fublata eft, quae faepe breui poft
in infarétus vifcerum, tumores, lentorem, tumores, cef.
abit, Scafu:a.f varia haud plane, vel bene, curata eft, £
tantum cutis nunc iterum ficca, vel nitida, elt, cum, fi

Ie-

reprefla fimt, incongruo faepe artificio, exanthemata,
earum materia ad nobiliores partes depofita effe poteft,
vnde grauior poftea morbus exoritur. V. ACT. ACAD. NAT.
CVRIOs. Fol. VIIl. obferu. CIX.  Vlcera antiqua inprimis
minus feliciter confolidantnr, fi folum conftringentibus,
exficcantibus, trattantur, cum periculofa inde {aepe me-
taftafes fequantur. Eadem fere ratio eft gonorrboeae per
adftringentia, aut fortiora diuretica, fuppreffae, fonte non
plane exhaufto, neque debite repurgato. Calidiora car-
minativa flatus diflipare, atque varia pathemata, inde ori-
unda, apparenter tollere queunt, vt inde, ad fenfum, me-
lior ftatus fequatnr, Verum aftuatam irritationem, et dum
quoque calidum medicamentum ad maffam f{anguineam
delatum eft, fequitur orgafmus, conualefcentiae non te-
ftis. Operatio quaedam chirurgica inftituta efle poteft, ex
qua functio laefa partis videtur reftituta, vel caufia lae-
dens fublata, Conualuit itaque ex ea aegrotus, fi vere,
et conftanter, functio redit. Sed vera non eft conua-
lefcentia, fi v. c. poft depofitam, vel extraltam, catara-
&am, vifus quidem ad tempus redit, breui autem iterum
perit, fi forte ex choroidecae laefione amaurofis, vel, ex
vitrei quoque humoris effluxu aliquo, bulbi oculi col-
lapfus, vel ex fuppuratione hypopyon, oritur,  Para-
centcfi, aqua, in cauo abdominis haerens, educi poteft,
et ad tempus leuari aegrotus, fontibus autem, vnde ite-
rum intra hoc cauum colligi queunt lympha et ferum,
adhuc praefentibus, perdurans leuamen non emergit, vt
potius afcitidis recurfus, vel ipfa mors, doceat, conua-
lefcentiam fuiffe tantum temporariam, et fpuriam. Cal-
culo quidam, feétionis ope, liberari poteft, qui tamen po-

ftea

ftea he&ica obit. Cum autem faepiufcule oporteat, vt
medicus, fi in integrum aegrotum reftituere non valet,
vitam tantum feruet, ita, fi rete rem geflerit, imputan-
dum ipfi non eft, quodfi et vitae feruatio fuccedat, cum
perdita quadam functione partis, vel ipfius partis exftir-
patione, amputatione. Vt tamen, {i forte poftea quaeftio
medico legalis, de adhibita methodo, inftituatur, culpa
vacare medicus rationalis poflit, omnem operam nauare
debet, ne, fi et fecutam letalitatem nunc mittimus, ipfi
foli imputetur, fi et funftio quaedam partis perit, quam
faepiufcule, e laefionis natura, in integrum reftituere
non valuit. Conf. ILL, LvDwiG inflitut. med, forenf,
§. 219. 348. 352. 354 fequ. -- Sicuti etiam medicum ra-
tionalem omnino decet, vt- vaniloquentiae reus non fit,
fiquidem, fi de vere, et feliciter, fublato morbo fermo eft,
apprime conftare debet, vtrum et morbus, qui fublatus
dicitur, talis vere fuerit, vel, vtrum curatio quaedam ve-
re ' magna peralta fit, cum faepiuscule morbus quidam
pro maligno, vel admodum graui, venditatur, qui, accu-
ratiori inftituto examine, breuis,. et benignus, fuit. Tace-
mus fimuatos morbos. et modos, quibus aut conualefcen-
tia, aut fraudis tandem deteétio, altuari poteft: et varios
- modos, vnde, vi quafi, et coalfus magis, ftatus apparens
melior extorquatur. Neque, porro nimis cito, et ante com-
pletam viftoriam, triumphum canere oportet, neque de
fublati cuiusdam moleftiflimi {ymptomatis abfentia, vel
fedatione, admodum gaudere §. 10, II. I5. cum potius
fequelae huius mutationis confiderandae fint. Sic e fub-
latis, atrocibus interdum, colicis doloribus, nifi fecuta fit

excretio quaedam, nunc aluina, nunc calculi, nunc hae-

mor-

morrhoidum, nunc menfiruorum, cef. non ftatim, vera fa.
lus fperanda eft, cum et colicam faepe fequatur parefis.
b. 1vNckER. Confp. med. praét.' p. 889. b. V. SWIETEN.
Comm. ad aph. Boerh. Tom. Il. p.357. Tuffis ferina, opia.
tis praefertim, fedata, faepe fuffocationem quandam pe-
diffequam habet. ~Lateris punétionesin pleuropneumonia haud
faufto omine ceflant, quando interea, ad internecionem, pul-
mo corrumpi poteft. Cruciatuum podagricoram, momenta-
nea inprimis, fedatio non-admodum placet, cum toties
eam fequantur podagrae {ic dictae retrocefiones, dum
materia locum mutat, vifcera nobiliora occupat;
atque  vomitus, cardiaigiam, afthma, colicam, in-
flammationes, apoplexiam ipfam, cef. producit. Spes
autem ftatus melioris emergit, fi talis materia priftinum
locum occupat, aut eam difcuflam aliae fe- et excretiones
falutares excipiunt, v. c. larga diurefis, diaphorefis, di-
arrhoea, purpura inprimis, fcorbutica ditta. Eadem fere
ratio faepiuscule eft oedematis, i fubito difparet.

§. XVIL

Morbus nullus, fi eiusdem cauffam, materiam fcili-

cet quamcunque noxiam, fpeétes, pro bono reputandus
eft. Sed alia quaedam eft ratio motuum, ad fuperandas
materias morbofas, inftitutorum. §. 5. Quodfi itaque in
pluribus morbis vario conatu contra materiam, vel vi-
tium aliquod enatum, infurgit natura, tunc faepiuscule,
laborante fic aegroto, rem eius non in melius, fed peius,
verti, dicitur.  Verum, f{i infuperabilem quandam
cauffam, et effetam malam conformationem, reftringa-
mus, faepiuscule tamen, obortis nunc nouis motibus,
D quan-

quanfuam moleftis, ipfa medela quaedam parari poteft,
ita, vt, fi, poft varium languorem, noui motus oriantur,
faepe materiae quidem vim, fed fimul vim quoque na-
turae, morbo oppofitam, intueri datum fit, quibus mo-
tibus faepe, quod necefle eft, abfoluitur, quique propte-
rea nom flatum peiorem, fed meliorem inuoluunt.  Conf. difl
de rewolutionibus morbofis, {ub ill. PRAEs. a D. XOELLE ha-
bitam, §. 4. fequ. Sic fi languens aegrotus, e febre in-
termittente, incongrue fuppreffa, recidiuam febris huius
verae, regularis, patiatur, aut talis febris, poft perpeflum
languorem, appetitus deprauationem, vitiofam digeftio-
nem, iterum, cachexiam, cef. oriatur, his ipfis moti-
bus faepiuscule caufla morbi aufertur, V. BOERHAAV,
aphor. de cogn. et cur, morb. §. 754. et, i rite nunc morbus
tratatur, aegrotus reftituitur, ita, vt poftea et aliis vi-
deatur, meliorem faciem nunc prae {e ferre, ac antea,
quam ' in hunc morbum inciderit. Ipfa apoplexia acceden-
te febre, interdum foluitur, HiPPOCRAT. Coac. praenot.
479. FPuwrpura fic, fcorbutica dicta, admodum arthriticos,
et podagricos, leuat, quanquam et, fub motibus, fua pa-
tiantur. Pomitzs {aepe vertiginem, praecordiorum angu-
ftiam, tollit. Sub Colicis doloribus faepe haemorrhoides,
menflrua, cum -euphoria, erumpunt, aluus liberatur. Imo
cur parturientibus accedunt dolores pracparantes, referan-
tes, excludentes, nifi vt his foetus in lucem prodeat,
atque mater a geftationis' hucusque .incommodis libere-
tur ?
S. XVIIL

Poffemus nunc hucusque dicta vberius exemplis illuftrare,

{i praefertim claffes, gemera, [pecies, et varietates, morborum

percurrere velimus, aut morbos peracutos, acutos, chro.
micos, internos et externos, atque quemuis fecundum coms
mune, aut proprium, fehema, fignaque diagnoftica, pa-
thognomonica, et prognoftica, figillatim expendere, et, fecun-
dum quemuis, docere, quaenam fint, in quouis, verae,
vel fpuriae, aut ambiguae, conualefcentiae figna. Verum
ea tractatio differtationis academicae limites multum ex-
cederet, qua propter vela magis contrahenda nobis funt,
cum, quae in genere enunciauimus, ad eafus fpecialiores
applicanda {uo modo fint, qualem applicationem etiam in
variis exemplis tetigimus.

§. XIX.

Illud tamen vt addamus neceffe nobis videtur, con-
walefcentem, §. 4. nondum efle perfecte {fanum, fed e mor-
bo, praefertim fi is grauis fuerit, quafi neonatum aliquo
modo debilem, viterius couafirmandum. Itaque, quanquam
funttiones confuetae redire videantur, tamen, non equi-
dem nimis delicatulo, fed prouido, opus eft regimine, ne
ex {ex rerum non naturalium indiftinéto, liberioreue,
viu, nondum plane confirmatum, corpus labefattetur, Sen-
fim itaque tantum conualefcens confuetis funétionibus
adfuefiat, aéri moderatius fe exponat, cibum potumque con-
uenientem, ad {uftentationem et refetionem, certe habeat,
non autem ad repletionem vtatur, eumque magis refracta,

_quam integra, dofi capiat, ne ventriculum, et chylopoi-
efeos organa, grauet, atque in nouum morbum incidat,
v. Dilll de refratiis dofibus medicam. a D. cEBaAvERO fub
ill. PrRAEs. habitam, §. 27. Quae cautela etiam in no-

focomiis obferuari folet. Conf. cl. MONRO [Befchreib, der
Kranckbeiten in den Brittifchen Feld - Lazarethen. Altenb. 1766,
p. 222. Motum e quietem, fomnum et vigilias, pro vi-
ribus, diftribuat et morbo refurgens.  Animi pathemata
moderct, neque his fe abripi patiatur, Praecipue excer-
nendorum et retinendorum rationem habeat, neque, fi
et continuatis excretionibus fiat morbi lyfis, nunc ortho-
ftadius redditus aegrotus, eas fufflaminet. Neque, fi et
exercendis certis quibusdam funétionibus fufficientem {e
credat conualeicens, fe ipfum incautus fallat, vel exerci-
tio quodam, haud prouide perato, fe peffundet, quor-
fum varii corporis et animi labores, negotiaque nimis
liberius peraéta, pertinent, imo ipfum veneris exercitium,
non apto tempore celebratum. Conf.etb. PLATNERI inflit.
chirurg. §. 420. not. **, Pifcator i€tus fapiat, et fugiat
illud omne, ex quo conualelcens in iuftam, et ex fua cul-
pa, reprehenfionem incurrat, nec antiqui dicterii, et con-
tra regulas diacteticas peccatorum, quantum ab eo pen-
det, reus fiat: Da der Krancke genas, ie aerger er was. Se--
quatur potius denique diuini feruatoris admonitionem,
et vere medicum confilium, 10aAN. V. v. 14. Ecce fa-
nus fatlus es, iam non amplius pecca, ne deterius tibi aliquid
contingat, 'Dum autem etiam dantur, qui non f{ua culpa,
fed pro officii, vitae generis, et vtriusque faepiuscule
durius redditi, ratione, acgrotant, his certe optandum vi-
detur, vt et conualefcentiae, fi ea contingit, regulas ex-
fequi datum, licitumque ipfis, fit: cuiuis bona fua fors tribua-
tur, et, quousque poffibile eft, quisquis fua forte conten-
tus viuat, cuique, fuamque fortem in propria commoda
vertere, liceat,

§. XX,



VERA ET SPVRIA,  XXIX

§. XX,

Optima ea funt medicamenta, quae morbi cauffam
tuto tollunt, Ideoque, cum, fublata cauffa, oriatur conua-
lefcentia, et vires recuperatae praecipuum efficiant con-
ualefcentiae fignum; reftaurantia optima, et incipientem
nouam {anitatem confirmantia, medicamenta ea erunt,
quae reftitans forte adhuc morbofum tollunt. Itaque et
conualefcenti vtile erit, vt et talia medicamenta, quae
iuvarunt, parumper adhuc continuet, et fic apotherapiam
quandam inftituat, Si vero fola debilitas fuperfit, eam
et nutrientibus, et tomicis, vtrisque analepticis, tollere ad-
laboramus. In nonnullis aegris fic breui redit virium,
atque boni habitus, reftauratio, vt et faciemlonge laetio-
rem, ac antea, prac fe ferant, fublato fcilicet eo, quod
adfligebat, cum contra, {i folummodo plenior, imo {ae-
pe turgidulus, fuerit habitus, nec debitae excretiones
peraftae, dubius fuepiuscule fit conualefcentiae ftatus,
et facilis morbi eiusdem recidiza, vel eiusdem poitea ali-
ud fchema. ‘Dum vero cetera quadrant, facies collapfa,
et habitus emaciatus, non adeo timorem iniiciunt, cum
enacuationum inde f{ignum emergat, et ex eo, haud raro,
ad aftos labores concludant, et dicant: Er macht der
Krankheit Ehre.  Sic fenfim ad ftatum meliorem perueni-
unt, de quo vulgus nofter loquitur: fich wieder zufammen
tauben, Dum autem medicus fic et inftantes morbos,
et morborum variatiohes, et conualefcentiae {tatum,
etiam ex faciei contemp’atione, colligit, ea certe won fucata
elle debet, cum mos, inter plures feminas regnans, dum

D 3 va-



XXX DE CONVALESCENTIA

varia cosmetica, et faepe cum fanitatis detrimento, adhi-
bent, medicum poflit fallere, vel confundere. |

§. XXL

Curabiles tandem cum adhuc ii morbi efle debeant,
e quibus conualefcere datum eft aegrotis, fic nec me-
dicus conualefcentiam certo {perare, feu promittere, po-
teft, nec ab eo defiderari ea poteft, fi iam ad incitas
fuerit aegrotus redactus, vel vario modo deterior redditus,
vel morbinatura, vellaefio quacdam, medelamrefpuit. Inte-
rim in collifione quadam medici officii ita fe gerere poteft
‘medicus, vt, ne deferere videatur aegrotum, fincera pro-
gnofi fe praemuniat, et tunc, aut partem, quem ferua-
re non poteft, et ne pars fincera trahatur, auferendam
curet, aut nifi plane reftituere valeat aegrotum, {ympto-
mata mitiget. Valet hoc praecipue in curatione hy-
dropis, phtifeos variae, podagrae, cancri, cet. in quibus
faepe iam conclamata res eft. Ibi quidem, f{ub aliquali
{pe, indicationes cauflales explere medicus poteft, vel
faltem expletionem tentare, vt tamen exafperationem
mali caueat. Sicuti quoque et in curabilibus morbis nec
nimis citam conualefcentiam defiderare fas eft, fi morhi
genius et fuum tempus expofcat, v. c. {cabies, quarta-
na, cet. Dum autem et conualefcentia, et ab ipfo ae-
groto. ab autocratia naturae, a medico, naturae miniftro, ab
aliis circumftantiis, promoueri, retardari, mutari, poflit, {olli-
cite non tantum inquirendum eft, wvade conuilefcentiae
ftatus, verus, vel {purius, {uccefferit, fed et ewenium ra-
tiones, faepe admodum variae, ex ipfa hac inucftigatio-

ne r'nnrbki, medelae, accefloriorum plurium, e confideratio-
ne climatum, confuetudinum, aetatis,fexus, et generatim indi.
uiduorum, hauriendorum, determinari queunt. In omnibus
vero optandum videtur, vt cunéta, quae ad hominum fe-
licitatem, cuius non minima pars fanitas eft, quantum in
rerum hac viciflitudiné datum eft, pertinent, reéte col-
lineent: vt itaque, dum immortales hic reddi non pof
funt mortales, faltem, dum non omnes,morbi caueri pof-
funt, ex iis, fi accidunt, e bona methodo, aptoque re-
gimine, fpecificis decantatis, et vario aufu, et in intrj
catis morbis , potiore, nafcatur fua cuique, et
vera, neque cuiquam molefta, vel inuifa,
conualefcentia,

